
Hymn in praise of Goddess Tripurasundari in 36 verses

ಷಟ್ತ್ರಿಂಶನ್ನವಮಲ್ಲಿಕಾಸ್ತವಃ

ಯಾಮಾತಾ ಸದಸದ್ವಿಲಕ್ಷಣಪರಾಸಂವಿತ್ಸ್ವರೂಪಾ ಸದಾ
ಜಾಗ್ರತ್ಸ್ವಪ್ನಸುಷುಪ್ತಿವೃತ್ತಿವಿಲಸತ್ಸ್ಫೂರ್ತಿಃ ಪರಾ ವೈಖರೀ .

ಇಚ್ಛಾದಿತ್ರಯಧರ್ಮಿಣೀ ಪರಗುಹಾಹಂತಾಪ್ರಕಾಶಾತ್ಮಿಕಾ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 1..

ಯಾಂ ಮೂಲಾಂಬುಜಕರ್ಣಿಕಾಪ್ರವಿಲಸತ್ಕಾಮಾಖ್ಯಪೀಠೇ ಪರಾಂ
ಸೋಮಾರ್ಕಾನಲದೀಪ್ತಿಮಕ್ಷರತನುಂ ಬಾಲಾಂ ವಿಮರ್ಶಾತ್ಮಿಕಾಂ .

ಧ್ಯಾಯಂತಃ ಸಹಸಾ ಭಜಂತಿ ಕವಿತಾಪಾಂಡಿತ್ಯಮತ್ಯದ್ಭುತಂ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 2..

ಯಾಮಂಭೋಜಮೃಣಾಲತಂತುಸುತನುಂ ವಿದ್ಯುತ್ಸಹಸ್ರಪ್ರಭಾಂ
ಕೂಜಂತೀಂ ಕುಲಕುಂಡಖೇಲನಪರಾಂ ಪ್ರಾಣಾನಿಲೋದ್ಯೋಜನೀಂ .

ಓಡ್ಯಾಣೇ ಪರಿಚಿಂತಯಂತಿ ಕೃತಿನಃ ಪೀಯೂಷವರ್ಷಾಪ್ತಯೇ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 3..

ಯಾಂ ಸ್ಮೃತ್ವಾ ಮಣಿಪೂರಕೇ ರವಿನಿಭೇ ರೌದ್ರೇ ಕೃಶಾನ್ವಾಲಯೇ
ಪಶ್ಯಂತೀಂ ಪದವಾಕ್ಯಪದ್ಯರಚನಾಪಾಂಡಿತ್ಯಸಂವರ್ಧಿನೀಂ .

ವಕ್ತ್ರಾಂಭೋರುಹಸೌಧನರ್ತನನಟೀಂ ಪಶ್ಯಂತಿ ಶೈವಾಃ ಸದಾ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 4..

ಯಾಂ ಧ್ಯಾಯಂತಿ ವಿಧೂತಪಾಪಹೃದಯಾ ಹೃತ್ಪುಂಡರೀಕಾಂಬರೇ
ನಿರ್ದೋಷಾರುಣರತ್ನದೀಪತುಲಿತಾಂ ಪ್ರಜ್ಞಾನಸೀಮಂತಿನೀಂ .

ಸಂಲಬ್ಧುಂ ಸಕಲಾತ್ಮಿಕಾಂ ಪರಮನಃಕಾಯಪ್ರವೇಶಾಕ್ರಿಯಾಂ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 5..

ಯಾಂ ಜಾಲಂಧರಬಂಧನೋರ್ಧ್ವಗಮನಾಂ ಚಕ್ರೇ ವಿಶುದ್ಧೌ ಶರ-

ಜ್ಜ್ಯೋತ್ಸ್ನಾಕಾಶನಿಭೇ ಸ್ವರಾಕ್ಷರಲಸದ್ದ್ವ್ಯಷ್ಟಾಬ್ಜಪತ್ರಾನ್ವಿತೇ .

ಧ್ಯಾಯಂತ್ಯಾತ್ಮಸುಖಾನುಭೂತಿಮಮಲಾಂ ಲಬ್ಧುಂ ಚಿರಂಜೀವಿತಾಂ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 6..

ಯಾಂ ಪಶ್ಯಂತಿ ಪುರಾಣಪುಣ್ಯಲಸಿಕಾಃ ಶ್ರೀದೇಶಿಕಾಜ್ಞಾಧರಾ
ಭ್ರೂಮಧ್ಯದ್ವಿದಲಾಂಬುಜಪ್ರವಿಲಸಚ್ಚಾಂದ್ರೀಕಲಾಂ ಶಾಶ್ವತೀಂ .

ಷಟ್ತ್ರಿಂಶನ್ನವಮಲ್ಲಿಕಾಸ್ತವಃ

ನಿತ್ಯಾನಂದಸುಧಾಸಮುದ್ರಲಹರೀಕ್ರೀಡಾನುಭೂತ್ಯೈ ಸದಾ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 7..

ಯಾಂ ಪಾರ್ಶ್ವಸ್ಥಿತಹಂಸವರ್ಣವಿಲಸದ್ಬಿಂದೌ ತ್ರಿವರ್ಣಾತ್ಮಿಕಾಂ
ಪ್ರದ್ಯುಮ್ನೀಯಕಲಾಮಯೀಂ ನಿಜಸುಖೋದ್ಬೋಧಪ್ರಸಾದೋದಯಾಂ .

ಸಿದ್ಧಾಂತಾರ್ಥರತಾ ಜಿತೇಂದ್ರಿಯಕಣಾ ಧ್ಯಾಯಂತ್ಯಭೇದಾಯ ವೈ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 8..

ಯಾಮರ್ಧೇಂದುಸರೋರುಹೇಽರ್ಧಶಶಭೃದ್ರೂಪೇ ಹಿಮಾಂಶುಪ್ರಭೇ
ಪಶ್ಯಂತ್ಯಾತ್ಮಸುಖಾಯ ವಿಸ್ವನಮಯೀಂ ತತ್ತಂತ್ರಸಂಖ್ಯಾಲವೈಃ .
ಹೃಲ್ಲೇಖಾಮನುಪಾರಗಾ ನಿಯಮಿತಪ್ರಾಣಾದಿಸರ್ವೇಂದ್ರಿಯಾಃ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 9..

ರೋಧಿನ್ಯಂಬುರುಹೇ ತ್ರಿಕೋಣರುಚಿರೇ ಜ್ಯೋತ್ಸ್ನಾನಿಭೇ ಸರ್ವದಾ
ದ್ವಾತ್ರಿಂಶಲ್ಲವಮಾನನಿಸ್ವನವಹಾಂ ಪಶ್ಯಂತಿ ಯಾಂ ಖೇಚರೀಂ .

ಮಾಯಾಕ್ರೀಡನಪೇಶಲಾನಿಜಪದಾನಂದಾಪ್ತಯೇಽಪ್ಯದ್ಭುತಂ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 10..

ನಾದಾಬ್ಜೇ ವರಪದ್ಮರಾಗಮಣಿಯಷ್ಟ್ಯಾ ಸ್ಪರ್ಧಮಾನಾಂ ಪರಾಂ
ಗಚ್ಛಂತೀಂ ಶಿವಧಾಮ ಷೋಡಶಲವಧ್ಯಾನಾತ್ಮಿಕಾಂ ಸಂವಿದಾ .

ತಾರಾನಾಯಕಭಾನುಸಂಗರಸಿಕಾಃ ಪಶ್ಯಂತಿ ಮುದ್ರಾನ್ವಿತಾಃ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 11..

ನಾದಾಂತೇಽಷ್ಟಲವಧ್ವನಿಪ್ರಕಟಿತಾಂ ವಿದ್ಯುಚ್ಛಟಾಭಾಸುರಾಂ
ಯಾಂ ಸವ್ಯಸ್ಥಿತಬಿಂದುಲಾಂಗಲಮಿವಾ ಸ್ವಂ ರೂಪಮಾಬಿಭ್ರತೀಂ .

ಯಾಂತೀಮೂರ್ಧ್ವಕುಲಂ ಯಮಾದಿನಿರತಾಃ ಪಶ್ಯಂತ್ಯಖಂಡಾಪ್ತಯೇ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 12..

ತಿರ್ಯಗ್ಬಿಂದುಯುಗಸ್ಯ ವಾಮವಿಚರದ್ರೇಖಾಮಯೇ ನಿರ್ಮಲೇ
ಶಕ್ತ್ಯಬ್ಜೇ ತರುಣಾರ್ಕರೋಚಿಷಿ ಚಯಾಂ ಪಶ್ಯಂತಿ ಲಕ್ಷೇಕ್ಷಣಾಃ .
ಸ್ವಾನಂದಾಯ ಚತುರ್ಲವಸ್ವನಮಯೀಂ ಶ್ರೀಪಾದುಕಾಗಾಮಿನೀಂ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 13..

ಬಿಂದ್ವಾಶ್ಲಿಷ್ಟಕೃಶಾನುಕೋಣತನುಮತ್ಯಾಂ ವ್ಯಾಪಿಕಾಯಾಂ ಸದಾ
ಬಾಲೋಷ್ಣಾಂಶುರುಚೌ ಪರಾಂ ಲವಯುಗಧ್ಯಾನಾತ್ಮಿಕಾಂ ಸಂವಿದಂ .

ಯಾಂ ಪಶ್ಯಂತಿ ಮನೀಷಿಣಃ ಕುಲವಧೂಪಾದಾಬ್ಜರೇಣೂದ್ವಹಾಃ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 14..

ಊರ್ಧ್ವಾಧೋವಿಲಸತ್ಸುಬಿಂದುಯುತರೇಖಾಂಭೋರುಹೇ ನಿರ್ಮಲೇ
ಸೂರ್ಯಾಭೇ ಸಮನೇತಿನಾಮ್ನಿ ಲವನಿಸ್ವಾನಾತ್ಮಿಕಾಂ ಚೇತನಾಂ .

2 sanskritdocuments.org



ಷಟ್ತ್ರಿಂಶನ್ನವಮಲ್ಲಿಕಾಸ್ತವಃ

ಯಾಂ ಪಶ್ಯಂತ್ಯಮನಸ್ಕಯೋಗವಿಭವಾಯಾಂತರ್ಮುಖಾರಾಧಕಾಃ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 15..

ಉನ್ಮನ್ಯಂಬುರುಹೇ ದ್ವಿಷಡದಿನಮಣಿಜ್ಯೋತಿರ್ಮಯೇ ಚಿನ್ಮಯೀಂ
ಬಿಂದ್ವಾಧಾರಸಮುಲ್ಲಸತ್ಸರಲಸದ್ರೇಖಾಮಯೇಯೋಗಿನಃ .
ಯಾಂ ಪಶ್ಯಂತ್ಯಣಿಮಾದಿವಿಘ್ನದಲನೇ ಧೀಧೈರ್ಯವಿಜ್ಞಾನಿನಃ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 16..

ಯಾಂ ಧಾತ್ರಾದಿವಿಹೀನಧಾಮರಸಿಕಾಂ ಜ್ಞಾತ್ರಾದಿವಿಶ್ರಾಂತಿಕಾಂ
ಆತ್ಮಾರಾಮಪರಾಯಣಶ್ರುತಿಶಿರೋಮೌನಾರ್ಥರೂಪಾಂ ಶಿವಾಂ .

ನಿರ್ದ್ವಂದ್ವಾತ್ಮಪರಾಯಣಾ ಅನುಭವಂತ್ಯಾನಂದಸೀಮಾತಿಗಾಃ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 17..

ಯಾಮಾಬಾಲಬುಧಾಜ್ಞಗೋಪವಿದಿತಾಹಂರೂಪಿಣೀಂ ಸರ್ವದಾ
ಸರ್ವೋಪಪ್ಲವಮುಕ್ತಧಾಮರಮಣೀಂ ಸ್ವಾನಂದಲೀಲಾವತೀಂ .

ನಿಸ್ತ್ರೈಗುಣ್ಯಪರಾಪರೇತರರಸಾಃ ಸ್ವೇನೈವ ಪಶ್ಯಂತ್ಯಹೋ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 18..

ಶೂನ್ಯಂ ಕೇಚಿದಜೇತಿ ಕೇಚಿದಪರೇ ಜಾಡ್ಯಾತ್ಮಿಕೇತ್ಯದ್ಭುತಂ .

ಜಾಡ್ಯಾಜಾಡ್ಯಮಯೀತಿ ಕೇಚಿದಿತರೇ ತದ್ಬ್ರಹ್ಮ ಸರ್ವಾತ್ಮಕಂ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 19..

ಕ್ರೀಡತ್ಯೇಕರಸಾತ್ಮಿಕಾಪಿ ಬಹುಧಾ ಭಾತೀವಯಾ ಸರ್ವಗಾ
ತಾಂ ನೌಮಿ ತ್ರಿಪುರಾಂ ಪರಾಪರಮಯೀಂ ಸ್ವಾನಂದಸಂವಿತ್ತಯೇ .. 20..

ಯಾಹಂಪ್ರತ್ಯಯಸಾಕ್ಷಿಣೀ ಜಗದುಪಾದಾನಂ ಚ ನಿಷ್ಕಾರಣಂ

ಲೋಕಾನಾಂ ಪರಮೇಶ್ವರೀ ಕಿಲ ತಿರೋಧಾನೇನ ಧರ್ಮೇಣಯಾ .

ಯಾ ನಾಶಸ್ಥಿತಿಸೃಷ್ಟಿಧರ್ಮವಿಭವೈ ರುದ್ರಾದಿಮೂರ್ತ್ಯಾತ್ಮಿಕಾ

Hymn in praise of Goddess Tripurasundari in 36 verses

